ՏԵՂԵԿԱՆՔ
ԱՊՀ անդամ-պետությունների տարածքով անցնող միջազգային տրանսպորտային միջանցքների համաձայնեցված զարգացման Համաձայնագրում փոփոխություններ կատարելու վերաբերյալ Արձանագրության ստորագրման նպատակահարմարության վերաբերյալ

	Կարևորելով արդյունաբերական ոլորտում ԱՊՀ անդամ-պետությունների համագործակցության բարելավումն ու ամրապնդումը, ինչպես նաև հաշվի առնելով Հայաստանի Հանրապետության դերը՝ որպես ԱՊՀ տարածաշրջանում փոխադրումներ իրականացնելու տարանցիկ միջանցք, և նպատակ ունենալով  խթանել միջանցքի զարգացմանն ու լավարկմանը՝ 2009 թվականի նոյեմբերի 20-ին ԱՊՀ անդամ պետությունները ստորագրել են ԱՊՀ անդամ-պետությունների տարածքով անցնող միջազգային տրանսպորտային միջանցքների համաձայնեցված զարգացման Համաձայնագիրը:
	Համաձայնագրի ստորագրումը կնպաստի բեռների միջազգային փոխադրման և տարանցման դյուրացմանը, դրանց կառավարող ընթացակարգերի պարզեցմանը, մոտարկմանը և ստանդարտեցմանը, տրանսպորտային ծախսերի նվազեցմանը, ճանապարհային անվտանգության պայմանների բարելավմանը և այլ երկրներից բեռների տարանցման ներգրավմանը:
		Հետագայում Համաձայնագրի մասնակից պետությունների կառավարությունները համաձայնության են եկել Համաձայնագրի Հոդված 8-ը խմբագրել հետևյալ շարադրությամբ.
	<< Միջազգային տրանսպորտային միջանցքի համաձայնեցված և համակարգված զարգացման նպատակով Կողմերի իրավասու մարմինների և ԱՊՀ արդյունաբերական համագործակցության մարմինների գործունեության համակարգումն ու տեղեկատվական ապահովումը իրականացվում է ԱՊՀ անդամ-պետությունների համակարգված տրանսպորտային նիստի միջոցով>>:
	Հաշվի առնելով Միջազգային տրանսպորտային միջանցքի զարգացման կարևորությունը, ինչպես նաև ներկայումս Հայաստանի Հանրապետության կառավարության կողմից արդյունաբերական բնագավառում տարվող բարեփոխումների  քաղաքականությունը` ՀՀ տրանսպորտի, կապի և տեղեկատվայնական տեխնոլոգիաների նախարարությունը նպատակահարմար է գտնում ԱՊՀ անդամ-պետությունների տարածքով անցնող միջազգային տրանսպորտային միջանցքների համաձայնեցված զարգացման Համաձայնագրում փոփոխություններ կատարելու վերաբերյալ Արձանագրության ստորագրումը:

	ՀՀ տրանսպորտի, կապի և տեղեկատվական
	 տեխնոլոգիաների նախարար՝ /				Վ. ՄԱՐՏԻՐՈՍՅԱՆ

